
TEHNOLOGIJA I ETIKA U OBRAZOVANJU: PRILIKE I IZAZOVI

Dusanka BoSkovié®

Sazetak: Sa povecanom upotrebom tehnologije u nastavnom procesu, neophodno je disku-
tovati o etickim pitanjima koja proizilaze iz upotrebe tehnologije. Cesto smo zaokupljeni
prednostima i olakSicama koje upotreba tehnologije unosi, a da previdimo sve izazove koji
je prate. Prvenstveno je potrebno da postanemo svjesni mogucih etickih problema koji pro-
izilaze iz ukljucenja tehnologije u nastavne procese, a sljedeci korak je da se posvetimo
rjeSavanju i/ili izbjegavanju tih problema.

Napredak tehnologije i ukljucenje tehnologije kao temeljnog stuba obrazovnog procesa odvi-
ja se brze nego §to je razvoj pratecih aktivnosti koje bi nam omogucile da sagledamo poslje-
dice tih deSavanja, ukljucujudi i eticke. Pedagoska literatura nas instruira da studenti imaju
posebnu korist od ucenja u interakciji i kroz primjere/modele ponasanja, a mi — nastavnici
—ni sami jos nismo razvili sve potrebne kompetencije za suzivot sa tehnologijom kao partne-
rom u obrazovnom procesu. Drugi problem predstavlja upuéenost studenata ka modelima sa
ekrana i izvorima sa interneta umjesto obrazovnih autoriteta iz vlastitog okruzenja.
Prednosti koje nudi upotreba tehnologije uklju¢uju moguénost asinhronog ucenja i pristupa
predavanjima i vjezbama kada studentu odgovara i koliko puta odgovara; a samim tim mo-
gucnost personaliziranog u¢enja. Tehnologija omoguéava nastavniku potpuni uvid u aktivno-
sti studenata, kad i kako nesto rade. Ako govorimo o odrzivosti obrazovanja i obrazovanju za
odrzivost, upravo je tehnologija klju¢na za efikasne metode aktivnog ucenja kojima se mladi
ljudi razvijaju u nosioce promjene drustva.

Naravno, ne smijemo previdjeti sve izazove koje upravo primjena tehnologije unosi u obra-
zovni proces: plagijarizam i izazov ocjene adekvatnosti izvora informacija. Studentima je
dostupna ogromna koli¢ina informacija na internetu i oni ne vide §ta je problem u preuzima-
nju tih dostupnih tekstova, a istovremeno nema dovoljno kritickog osvrta kada je u pitanju
pouzdanost izvora. Izazov je brisanje granica u komunikaciji “nastavnik — student” zbog ne-
poznavanja etike elektronskih komunikacija, a posebno su izazov interakcije na druStvenim
mrezama, ukljucujuci i verbalno nasilje i druga neprihvatljiva ponasanja od kojih bi se iste
osobe suzdrzale u kontaktima lice u lice.

Kljucne rijeci: tehnologija u obrazovanju, digitalne kompetencije edukatora, etika i
tehnologija

Uvod

Ako 1 postoji sumnja u tvrdnju da tehnologija postaje temeljni stub obrazov-
nog procesa, neophodno je da se podsjetimo perioda pandemije COVID-19,
vodec¢i racuna da obrazovni procesi nisu samo nastava ve¢ 1 administracija i
organizacija nastavnog procesa, organizovanje ponude nastavnih materijala,
komunikacija svih aktera obrazovnog procesa. Digitalna transformacija obra-
zovanja dovela je u pitanje tradicionalne paradigme poucavanja i uenja. Brzi
razvoj obrazovne tehnologije promijenio je obrazovni proces od tradicional-
nih metoda usmjerenih na nastavnika do fleksibilnih strategija usmjerenih
na studente koje zadovoljavaju potrebe i1 zahtjeve Sirokog spektra studena-
ta (Ashraf, Tsegay i Meijia 2021). Tehnologija omogucava nove fleksibilne
nacine interakcije nastavnik-student, ali postaje sve prisutnija 1 korisna 1 u
samoj ucionici transformiSucéi i ex-cathedra pristup nastavi.

Cilj rada je da se istraze prilike i 1zazovi uvodenja tehnologije u obrazova-
nje, tako da se mogu identificirati klju¢ni koncepti i njihovi odnosi. Struktura
rada prati pristup “pjeScanog sata” (Reese 2022), koji je tipi¢an za konceptu-
alne radove, tako da se pocevsi od Sire slike postepeno fokusira na konkretno
pitanje odnosa upotrebe tehnologije na eticnost obrazovnih procesa, i opet
Siri u lepezu pitanja koja se postavljaju da potaknu naucnu debatu i dalja
istrazivanja.

Istrazivanja pokazuju da je transformacija obrazovanja upotrebom tehno-
logije dala znacajan doprinos poboljSanju ishoda ucenja i razvoju digitalnih
kompetencija (Saritepeci, Balikct i Ermis 2024). Rad zapocinje pregledom
primjera ovog transformativnog potencijala, izdvajajuci primjere integracije
tehnologije u organizaciju obrazovnog procesa, pa kroz podr§ku metodama i
tehnikama poducavanja, do tehnologije koja postaje dio obrazovnog sadrzaja
1 potic¢e aktivno ucesce studenata.

Dalje se u radu razmatra neupitan znacaj digitalnih kompetencija za ra-
zvoj drustva, a obrazovanje je kontekst u kojem je prioritet djelovanja, pogo-
tovo ako se Zeli adresirati digitalni jaz, kako eksterni izmedu drzava, tako i
interni izmedu razli¢itih podrucja ili razli¢itih druStveno-ekonomskih zajed-
nica unutar istog podrucja. Uz sve identificirane prednosti, vazno je ne zane-
mariti razlicite izazove uvodenja tehnologije u obrazovni proces i posvetiti se
njithovom razumijevanju i rjeSavanju. Porast upotrebe tehnologije u obrazo-
vanju prati porast plagijarizma, izazova naruSene komunikacije i sigurnosti,
napada na privatnost, sve pitanja direktno vezana za eti¢nost. Pravovremeno
suoCavanje sa pobrojanim izazovima zahtijeva da se pitanju etike posvetimo

sistematski, jo§ tokom procesa instrukcijskog dizajna i dizajna tehnoloskih
rjesenja, Sto je istaknuto u zavr§nim poglavljima rada.

Transformacija nastave upotrebom tehnologije

Ako se fokusiramo na prednosti i prilike koje upotreba tehnologije nudi, to je
svakako mogu¢nost asinhronog ucenja i pristupa kako predavanjima i vjezba-
ma (ako su snimljeni i u¢injeni dostupnim) kada studentu odgovara i koliko
puta odgovara; a samim tim mogucénost personaliziranog u¢enja. Tehnologija
nam omogucava potpuni uvid u aktivnosti studenata, kad i kako nesto rade,
moguce je identificirati ith od prepoznavanja snimka, pa do nacina kucanja,
mozemo pratiti 1 biljeziti ne samo stranice kojima pristupaju ve¢ i podrucja
ekrana kojima posvecuju paznju. Ako govorimo o odrzivosti obrazovanja i
obrazovanju za odrZivost, upravo je tehnologija klju¢na za efikasne metode
aktivnog ucenja kojima se mladi ljudi razvijaju u nosioce promjene drustva.

Tehnologiju kao nastavnici koristimo da preoblikujemo obrazovno isku-
stvo tako da transformacija obrazovanja bude dio sveukupne transformacije
naseg drustva, a samo obrazovanje formira studenta sposobnog da samostalno
razmislja, preuzima odgovornost za svoje stavove i doprinosi druStvu. Ovu
transformaciju smo na Univerzitetu u Sarajevu podrzali razvojem digitalne
platforme za jacanje digitalnih pedagoskih kompetencija nastavnog osoblja.!
Rezultate istrazivanja stavova nastavnika i studenata prema ovoj transforma-
ciji obrazovnog procesa opisali smo u radu iz kojeg citiram zakljucak:

“Potencijal digitalnih okruzenja za ucenje da poboljSaju obrazovanje je eviden-
tan. Individualizirana iskustva ucenja imaju sposobnost iz temelja promijeniti
nacin na koji razmisljamo o obrazovanju ¢ineé¢i ga pristupacnijim, prilagodlji-
procesa trebaju raditi zajedno kako bi rijesili probleme i iskoristili moguénosti
koje pruzaju tehnologije u razvoju.” (Boskovic et al. 2023)

Pored digitalnih platformi i alata za podrsku obrazovnom procesu, uk-
ljucujudi 1 provjere znanja, tehnologija je znacajno unaprijedila obrazovne
materijale koje nudimo studentu ili ih studenti sami pronalaze na internetu.
Napredni obrazovni sadrzaji kreiraju se integracijom razli¢itih vrsta medija
kao S$to su tekst, govor, glazba, animacije, videosnimci, simulacije slozenih
konstrukta. Primjeri su animacije fizioloskih procesa u organizmu, simula-
cije fizikalnih i hemijskih eksperimenata, time-lapse snimci rasta biljaka ili

!'Platforma za razvoj digitalnih kompetencija akademskog osoblja: https://digiedu.unsa.ba/.

kretanja Zivotinja kroz stani$ta, simulacije tehnoloskih procesa. Na ovaj nacin
se studentima prirodnih 1 medicinskih nauka te inzinjeringa omogucava da
steknu uvid u koncepte koji bi im inace bili nedostupni i nevidljivi. Za uspjes-
nu primjenu multimedija u obrazovnom procesu ve¢ su odavno dizajnirani i
pedagoski obrasci, tj. scenariji primjera upotrebe koji predvidaju i aktivno
uceSce studenata kao autora obrazovnih multimedijalnih sadrZaja (Andresen
1 Van den Brink 2013).

Drugi ilustrativan primjer transformacije obrazovanja, a i istrazivanja, na-
lazim u domenu digitalne humanistike, koja uvodi metode koriStenja digital-
nih resursa u humanisti¢kim naukama, uz analizu njihove primjene. U pitanju
je daljinsko c¢itanje (engl. Distant Reading) — iako je prepoznato ve¢ vise od
20 godina, tek sa znacajnim napretkom primjene vjeStacke inteligencije (VI)
u obradi prirodnog govora (engl. Natural Language Processing — NLP) dobi-
vamo alate koji sistematski pretrazuju korpus od stotinu tekstova u par minuta
1 generiSu iscrpne izvjeStaje sadrzajne analize, frekvencije tematskih pojmo-
va, mreze povezanosti pojmova u tekstovima korpusa. Vecina alata sadrzi
modele vise jezika koje uspjesno pretrazuje, a neki pruzaju i moguénost pre-
vodenja tekstova, Sto je dodatna usluga. Medutim, ovdje moram istaci znacaj
autorskog prevodenja, ali bez ulaZenja u sveprisutniju diskusiju o moguénosti
zamjene ljudi profesionalaca alatima vjeStacke inteligencije.

Digitalne kompetencije 1 obrazovanje

Uloga nastavnika je i obrazovanje i odgoj studenata i za domen koriStenja teh-
nologije u nastavi, ali i u svakodnevnom zivotu. Ovu raspodjelu odgovornosti
je Evropska komisija prepoznala tako §to okvir sa digitalnim kompetencijama
edukatora DigiCompEdu kao jednu od Sest oblasti izdvaja “Omogucavanje
digitalnih kompetencija uc¢enika”. DigiCompEdu u Sest oblasti objedinja-
va 22 razli¢ite kompetencije, Sto ¢e biti detaljnije objaSnjeno u nastavku na
osnovu Punie i Redecker (2017).

Prva oblast je vezana za “Profesionalni angazman™ 1 bavi se Sirim profe-
sionalnim okruzenjem edukatora i uzima u obzir to kako se edukatori sluze
digitalnim tehnologijama u profesionalnoj interakciji s kolegama, ucenicima,
roditeljima i drugim sudionicima obrazovnog procesa. “Digitalni izvori i ma-
terijali” su druga oblast koja se fokusira na efikasnu i odgovornu upotrebu,
izradu i dijeljenje digitalnih izvora i materijala za ucenje. Treca oblast se od-
nosi na upravljanje primjenom digitalnih tehnologija u procesima “Ucenja
i poducavanja”. Cetvrta oblast se bavi digitalnim strategijama vezanim za

“Pracenje 1 vrednovanje” uspjeha studenata. Peta oblast je vezana za kompe-
tencije edukatora kod primjene digitalnih tehnologija u strategijama ucenja 1
poucavanja usmjerenim na studente i ukljucuje upotrebu tehnologije s ciljem
inkluzije, personalizacije u&enja i poticanje aktivnog uéenja. Sesta oblast se
bavi specificnim pedagoskim kompetencijama potrebnim za omogucavanje
razvoja i usmjeravanje digitalnih kompetencija ucenika — u okviru ove oblasti
smjesteno je svih pet oblasti okvira digitalnih kompetencija EU gradanina
DigiComp, samo su nazivi prilagodeni pedagoskom karakteru ovih kom-
petencija. To su transverzalne kompetencije koje edukatori trebaju prenijeti
svojim studentima: omogucavanje kreativne 1 odgovorne upotrebe digitalne
tehnologije za pronalaZenje informacija, komunikaciju s drugima, kreiranje
sadrzaja, rjeSavanje problema, brigu o vlastitoj dobrobiti — sigurnosti i zastiti
privatnosti.

Kada se govori o digitalnoj transformaciji obrazovnog procesa, najcesce
se fokusira na trecu i Cetvrtu oblast, koje ukljucuju u€enje, poducavanje i
vrednovanje potpomognuto tehnologijom, dok je u ovom radu, u prethodnoj
sekciji, istaknut znacaj kompetencija iz druge oblasti “Digitalni izvori 1 mate-
rijali” kroz primjere koriStenja multimedijalnih sadrZaja u nastavi i na primje-
ru digitalne humanistike. U prethodnom poglavlju istaknuti su pojmovi koji
su vezani za eticnost u primjeni tehnologije: profesionalizam, odgovornost,
dijeljenje, inkluzija, personalizacija, aktivnost, briga o dobrobiti — sigurnost i
privatnost. O ovim konceptima ¢e biti diskutovano u narednim poglavljima.

Akademski integritet 1 plagijarizam

Naravno, ne smijemo previdjeti sve izazove koje upravo primjena tehnologije
unosi u obrazovni proces: plagijarizam i neadekvatnost izvora informacija —
kako je studentima dostupan velik obim informacija i znanja, oni ne vide Sta
je problem u preuzimanju tih lako dostupnih tekstova.

Tehnologija uti¢e i na brisanje granica u komunikaciji nastavnik — student,
prvenstveno zbog nepoznavanja etike elektronskih komunikacija, a poseban
su izazov interakcije na druStvenim mreZama, verbalno nasilje izmedu uceni-
ka ili na relaciji nastavnik-u€enik. Lakoca Sirenja informacija/dezinformacija,
multipliciranja sadrZaja, sve to jednostavno potice neprihvatljiva ponasanja,
od kojih bi se iste osobe suzdrzale u kontaktima lice u lice.

Zato je vazno je da se definiSu pravila, ali koja ¢e ukljucivati i objaSnjenja
zasSto su ta pravila vazna 1 koji je razlog njihove primjene. Ovim potcrtavamo

potrebu da djelujemo svjesni odgovora na pitanje “Zasto?”, kao i da propitu-
jemo posljedice svoga djelovanja.

Vazno je djelovati preventivno i1 educirati studente $ta sve spada pod pla-
gijarizam, koje su razlike u pravu koristenja sadrZaja i autorskom pravu, tj.
atribuciji djela, koja su razlicita prava koriStenja sadrzaja, kako ispravno ci-
tirati izvore. Tehnologija nam 1 pri tome pomaze, nudeci alate za provjeru
sli¢nosti studentskih i akademskih radova sa izvornim dokumentima i olaksa-
vajuci rad nastavnika, a posebno mentora i supervizora. Trebamo se podsjetiti
da su nastavnici upravo modeli ponaSanja koje studenti oponasSaju i na koje se
ugledaju 1 da se upravo primjerom najbolje educira.

Etika 1 tehnologija u ucionici

Neplanirane posljedice uticaja tehnologije na drustvene procese su globalni
izazov 1 dosta aktera se bavi tim problemom. Na primjer, IEEE, kao najveca
svjetska asocijacija profesionalaca vezanih za tehnologiju u sluzbi napretka
covjecanstva, osnovalo je Citavo drustvo sa ciljem da se istrazuju eticke im-
plikacije tehnologije — IEEE Technology and Society — TechEthics.>

U IEEE magazinu Tehnologija i drustvo urednik u editorijalu simboli¢nog
naslova “Toksi¢na tehnologija” istice:

“Tehnologija je uvijek bila vise od jednostavnog puta ka povecanju produktiv-
nosti i ekonomskom rastu; tehnologija pruza priliku za pobolj$anje i osnaZivanje
— u sustini, za poboljsanje zajednicke kvalitativne vrijednosti ili kvaliteta zivota
ljudi. Sa druge strane, tehnologija takode pruza mogucnost razvoja sistemske
kontrole u organizacijama, moze dati osnov da se kvantitativno odreduje vrijed-
nost ljudi za organizaciju poput imovine, kao i za jacanje asimetri¢nih odnosa
moc¢i.” (Pitt, 2023)

Uocene anomalije primjene tehnologije moguce su i u obrazovnom proce-
su gdje je raspodjela mo¢i prirodno asimetri¢na u korist edukatora. Dodatna
opasnost primjene tehnologije, a vezana za tretiranje pojedinaca kao imovine,
jest moguénost rada sa znacajno veé¢im brojem studenata u online rezimu
rada, ¢ime se ujedno znacajno degradira kvalitet tog rada.

Vecina autora koji analiziraju mogucée odgovore na izazove nezeljenih i
neeti¢kih posljedica primjene tehnologije predlaze integraciju etike u pro-
cese dizajna, razvoja i1 odabira tehnoloskih rjeSenja, kao i1 tokom planiranja
i evaluacije tehnoloskih rjeSenja, metod oznacen kao “etika u dizajnu”. U

21EEE Technology and Socitey — TechEthics. https://technologyandsociety.org/

skoraSnjem periodu sa sve prisutnijom i rasirenijom upotrebom aplikacija ge-
nerativne vjestacke inteligencije raste 1 strah od razli¢itih 1 teSko predvidivih
posljedica. IEEE je pokrenulo globalnu inicijativu u kojoj je bilo ukljuce-
no preko 250 eksperata 1 sacinjen je vazan dokument “Eticki uskladen diza-
jn”, gdje se jasno postavlja kao cilj davanje prioriteta ljudskom blagostanju.
Predlozene metode dizajna autonomnih 1 inteligentnih sistema zasnovane na
etickim vrijednostima prepoznaju da masine trebaju da sluze ljudima, a ne
obrnuto.

Kako bi se priblizili postizanju ovih ciljeva, istrazivaci i inZinjeri moraju
prihvatiti neophodnost transparentnosti dizajniranih procesa 1 proizvoda da bi
se povecalo povjerenje korisnika 1 Sire zajednice. Zato je uloga obrazovnih
institucija koje educiraju buduce inZinjere da svoja poducavanja usmjere i ka
sticanju kompetencija vezanih za etiku, pravednost i ljudska prava.

Zakljuc¢ak

Uz evaluaciju prednosti koriStenja tehnologije u kontekstu ucenja, posebno
kada je u pitanju efikasnost instrukcijskog dizajna i1 ostvarivanje pedagos-
kih prinicipa, sve vise se istiCe potreba da se evaluira sveobuhvatnost uticaja
upotrebe tehnologije te implikacije na korisnike i drustvene sisteme, te se
zahtijeva reflektivna praksa, zatim kriticko i teorijski utemeljeno ispitivanje
tehnologije 1 participativni pristup dizajnu i1 primjeni tehnologije (Moore i
Tillberg-Webb 2023).

Iste autorice primje¢uju da su nam u obrazovanju primarni fokus ishodi
ucenja, a izgubili smo iz vida druge ciljeve obrazovnog procesa, a samim tim
1 druge rezultate i uticaje nasih aktivnosti.

Uz identificirane prednosti upotrebe tehnologije, ali i mnoge izazove koje
pred nas postavlja, ¢ini mi se primjereno u zakljuc¢ku potaknuti dalju diskusi-
ju 1 postaviti pitanje:

“Precesto se tehnologija u obrazovanju posmatra i tretira kao skup stvari, poseb-

no kao skup alata koje treba kupiti i implementirati. ... Tehnologija u obrazo-

vanju postaje aktivan skup pitanja: koje probleme pokusavamo rijesiti, kakva je
nasa vizija za dati kontekst ili drustvo, kako se uklju¢ujemo u proces drustvene
imaginacije i koje su mogucnosti i potencijalne Stete od tih razli¢itih vizija i ma-

$te?” (Moore i Tillberg-Webb 2023)

TECHNOLOGY AND ETHICS IN EDUCATION:
OPPORTUNITIES AND CHALLENGES

Abstract: With the increased use of technology in the teaching process, it is necessary to
discuss the ethical issues arising from its use. We often get caught up in the benefits and con-
veniences that the use of technology brings, but overlook all the challenges that come with it.
First of all, we need to become aware of the possible ethical issues arising from the inclusion
of technology in teaching processes, and the next step is to commit ourselves to solving and/
or avoiding these issues.

The progress of technology and the inclusion of technology as a fundamental pillar of the
educational process is taking place faster than the development of accompanying activities
that would allow us to perceive the consequences of these developments, including the ethi-
cal ones. Pedagogical literature instructs us that students have a special benefit when learning
from interaction and through examples/models of behavior, and even we - teachers - have not
yet developed all the necessary competencies for coexistence with technology as a partner in
the educational process. Another problem is the orientation of students towards models from
the screens and sources from the Internet instead of educational authorities from their own
environment.

Advantages offered by the use of technology include the possibility of asynchronous learn-
ing and access to lectures and exercises when and as often as is convenient for the student,
and thus the possibility of personalized learning. The technology enables the teacher to have
a complete insight into the students’ activities, such as when and how they do something. If
we talk about the sustainability of education and education for sustainability, technology is
the key to effective methods of active learning that help develop young people into agents of
social change.

Of course, we must not overlook all the challenges that the application of technology brings
to the educational process: plagiarism and the challenge of evaluating the adequacy of infor-
mation sources. There is a huge amount of information available to students online and they
do not see the problem in downloading those available texts, and at the same time there is
not enough critical attitude when it comes to the reliability of the sources. The challenge is
erasing the boundaries in “teacher-student” communication due to lack of knowledge of the
ethics of electronic communications, and a particular challenge comes in the form of interac-
tions on social networks, including verbal violence and other unacceptable behaviors that
people would refrain from in face-to-face contacts.

Keywords: technology in education, digital competencies of educators, ethics and technology

